
Shri Devi Mangala Ashtakam

ಶ್ರೀದೇವೀ ಮಂಗಲಾಷ್ಟಕಂ

ಕಲ್ಯಾಣೀ ಕಮನೀಯಕಾಂತಿರುಚಿರಾ ಕಂಜಾಕ್ಷಸಂಸೇವಿತಾ
ಬ್ರಹ್ಮೇಂದ್ರಾದ್ಯಖಿಲಾಮರಾರ್ಚಿತಪದಾ ಬ್ರಾಹ್ಮೀ ರಮಾ ಸೇವಿತಾ .

ರತ್ನಾಲಂಕೃತಸಿಂಹಪೀಠನಿಲಯಾ ಶ್ರೀರಾಜರಾಜೇಶ್ವರೀ
ಚಿದ್ರೂಪಿ ಪರದೇವತಾಭಗವತಿ ಕುರ್ಯಾತ್ಸದಾ ಮಂಗಲಂ .. 1..

ಶ್ರೀವಿಶ್ವೇಶ್ವರವಾಮಭಾಗನಿಲಯಾ ಶ್ರೀಭಾರತೀ ಸೇವಿತಾ
ವಿಶ್ವಸ್ತುತ್ಯಮಹಾಪ್ರಭಾವಮಹಿತಾ ವಿಷ್ಣ್ವಿಂದ್ರಸಂಪೂಜಿತಾ .

ವಿಶ್ವಸೃಷ್ಟಿವಿನಾಶಪಾಲನಕರೀ ವಿಶ್ವಾನ್ನದಾನೋದ್ಯತಾ
ಶ್ರೀಕಾಶೀನಗರಾಧಿರಾಜಜನನೀ ಕುರ್ಯಾತ್ಸದಾ ಮಂಗಲಂ .. 2..

ಶ್ರೀದುಗ್ದಾಂಬುಧಿ ವಂಶಪಾವನಕರೀ ಶ್ರೀವಿಷ್ಣು ಸಮ್ಮೋಹಿನಿ
ಬ್ರಹ್ಮೇಂದ್ರಾದ್ಯಮರಾರ್ಚಿತಾಂಘ್ರಿಯುಗಲಾ ಬ್ರಹ್ಮಾಂಡದೀಪಾಂಕುರಾ .

ದಾಸೀಭೂತಸಮಸ್ತದೇವವನಿತಾ ದಾರಿದ್ರ್ಯವಿಧ್ವಂಸಿನಿ
ಶ್ರೀಮಾತಾಜನನೀಸಮಸ್ತಜಗತಾಂ ಕುರ್ಯಾತ್ಸದಾ ಮಂಗಲಂ .. 3..

ಬಾಲಾಪಾಲಿತಭಕ್ತಕೋಟಿರನಘಾ ಫಾಲಾಕ್ಷಸಂಸೇವಿತಾ
ಬ್ರಹ್ಮೇಂದ್ರಾದಿ ಸಮಸ್ತಲೋಕಜನನೀ ಬಾಲಾರ್ಕಕಾಂತ್ಯುಜ್ವಲಾ .

ಸಂಫ್ರಲ್ಲಾಬ್ಜನಿವಾಸಿನೀ ಶುಭಮಯೀ ಹ್ರೀಂಕಾರತತ್ತ್ವಾತ್ಮಿಕಾ
ಕಲ್ಯಾಣೀಜಗದೀಶ್ವರೀ ಭಗವತೀ ಕುರ್ಯಾತ್ಸದಾ ಮಂಗಲಂ .. 4..

ಈಶಾನೀ ಭುವನೇಶ್ವರೀ ಚ ವಿಮಲಾ ಈಶತ್ವಸಂಧಾಯಿನೀ
ಗರ್ಜನ್ಮಾಹಿಷಚಂಡಮುಂಡದಮನೀ ಗಂಭೀರಮುದ್ರಾಂಚಿತಾ .

ರುದ್ರಾಣಿ ರುಧಿರಾರುಣೋಗ್ರವದನಾ ಲೋಕೈಕರಕ್ಷಾಕರೀ
ಶ್ರೀದುರ್ಗಾಶುಭದಾಮಹಾರ್ತಿದಮನೀ ಕುರ್ಯಾತ್ಸದಾ ಮಂಗಲಂ .. 5..

ಶ್ರೀಶೈಲಭ್ರಮರಾಂಬಿಕಾ ಷ್ರಿತಜಗತ್ಸಕ್ಷೋಭವಿದ್ರಾವಿಣೀ
ಶ್ರೀಮಲ್ಲೀಶ್ವರಕಲ್ಪವೃಕ್ಷಲತಿಕಾ ಶ್ರೇಯೋರ್ಥಚಿಂತಾಮಣಿಃ .
ದುರ್ಗರ್ವರಾಂಧಮನೋವಿಮೋಹನಕರೀ ದುರ್ದೈತ್ಯಸಂಹಾರಿಣೀ
ಮೋಕ್ಷದ್ವಾರಕವಾಟಿಭೇದನಕರೀ ಕುರ್ಯಾತ್ಸದಾ ಮಂಗಲಂ .. 6..

ವಾಗ್ದೇವೀ ಚತುರಾಸ್ಯ ಮಂದಿರಕೃತಾವಾಸಮಹಾದೇವತಾ
ದಿವ್ಯಚ್ಛಾರದಚಂದ್ರಿಕಾ ಸಮತನುರ್ಧೀಜಾಡ್ಯನಿರ್ಮೂಲಿನೀ .

1



ಶ್ರೀದೇವೀ ಮಂಗಲಾಷ್ಟಕಂ

ಅಜ್ಞಾನಾಂಧತಮಿಸ್ರಪಾಟನಕರೀ ವಿಜ್ಞಾನಸಂಪತ್ಕರೀ
ಜ್ಞಾನಬ್ರಹ್ಮಮಯೀ ಪರಾತ್ಪರತರಾ ಕುರ್ಯಾತ್ಸದಾ ಮಂಗಲಂ .. 7..

ಯಾಸೃಷ್ಟಿಂ ವಿದಧಾತಿ ಪಾಲಯತಿಚಾಪ್ಯಂತಂ ವಿಧತ್ತೇಸ್ಸಯಾ
ಯಾಬ್ರಹ್ಮಾದಿ ಪಿಪೀಲಿಕಾಂತಜನನೀ ಸರ್ವೇಶ್ವರೀಯಾದ್ವಯಂ .

ಯಾಲೋಕೋಽಸ್ತಿ ಚರಾಚರೇಽತಿ ಗಹನಾ ವ್ಯಕ್ತಾತ್ಮನಾಪಿ ಪೃಥಕ್
ಸಾಽರೂಪಾ ಬಹುನಾಮರೂಪಲಸಿತಾ ಕುರ್ಯಾತ್ಸದಾ ಮಂಗಲಂ .. 8..

ಇತಿ ಶ್ರೀಏದೇವೀ ಮಂಗಲಾಷ್ಟಕಂ ಸಂಪೂರ್ಣಂ .

